
მხარეები
მონაცემები პარტნიორის შესახებ GLOVO

დასახელება (სავაჭრო ნიშანი) GLOVO
კომპანიის სახელწოდება* შპს Glovoapp Georgia

რეგისტრირე

მისამართი

მისამართი მიხეილ ასათიანის ქ. 5, მე-6
სართული.

საფოსტო
ინდექსი*
ქალაქი* თბილისი

საგადასახადო საიდენტიფიკაციო ნომერი /
კორპორაციული საგადასახადო კოდექსი (NIF / CIF)

საკონტაქტო ტელეფონის ნომერი

საკონტაქტო ელფოსტის მისამართი
კომპანიის ვებსაიტი https://about.glovoapp.

com/

სამუშაო დღეები და დროები

პროდუქტის/მომსახურების მიწოდების ქალაქები

გამოსაყენებელი მხარდაჭერა

გამოცხადდა სტიქიური უბედურება/პოლიტიკური კონფლიქტი

მხარდაჭერის ტიპი

ფასწარმოქმნა

ორივე, პარტნიორი და GLOVO, შემდგომში ერთობლივად მოიხსენებიან, როგორც მხარეები, ხოლო თითოეული მათგანი ინდივიდუალურად — როგორც
მხარე. მხარეები ერთმანეთის წინაშე აცხადებენ, რომ მათ გააჩნიათ აუცილებელი ქმედუნარიანობა ვალდებულებათა შესასრულებლად, რისთვისაც ისინი

უზრუნველყოფენ შემდეგს:
I. პარტნიორმა და GLOVO-მ დადეს XXX GLOVO-ს პარტნიორების ხელშეკრულება, რომელიც არეგულირებს წესებსა და პირობებს, რომლითაც

პარტნიორს შეუძლია, მის მიერ შემოთავაზებული პროდუქტები/მომსახურებები ხელმისაწვდომი გახადოს GLOVO-ს აპლიკაციის მეშვეობით.

II. GLOVO, თავის მხრივ, არის ტექნოლოგიური კომპანია, რომლის საქმიანობა, მათ შორის, მოიცავს ბიზნესებისა და პროფესიონალებისთვის
ხელმისაწვდომი პლატფორმის შეთავაზებას პროდუქციის გაგზავნისა და მიტანისთვის იმ ვებსაიტის მეშვეობით, რომელიც მათთვის ამ მიზნითაა
ხელმისაწვდომი GLOVO-ს მხრიდან (შემდგომში, „ვებსაიტი“). ამრიგად, GLOVO მოქმედებს, როგორც შუამავალი პროდუქციის
დაუყოვნებლივ ან დაგეგმილ მიტანაში დამოუკიდებელი მესამე პირების მეშვეობით, რომლებიც რეგისტრირებულნი არიან აპლიკაციაში
(შემდგომში, „რწმუნებულები“).

III. GLOVO-ს აქვს მკაცრი კორპორაციული პასუხისმგებლობის პოლიტიკა და სურს, ითანამშრომლოს თავის პარტნიორებთან ეკონომიკური
მდგრადობისა და ერთობის გრძნობის ხელშეწყობის მიზნით. GLOVO მზადაა, დაეხმაროს გასაჭირში მყოფ პარტნიორებს, რომლებიც
დაზარალდნენ სტიქიური უბედურების ან პოლიტიკური კონფლიქტის შედეგად და დაეხმაროს მათ თავიანთი ბიზნესის შენარჩუნებაში. ამის
გათვალისწინებით, GLOVO-მ შეიმუშავა კრიზისის შემსუბუქების ფონდის მხარდაჭერა (როგორც ეს განსაზღვრულია კრიზისის შემსუბუქების
მხარდაჭერის შესახებ ხელშეკრულების წესებსა და პირობებში), რომელიც შედგება წამახალისებელი პაკეტებისგან, ფინანსური დახმარების
საჭიროების მქონე პარტნიორების უზრუნველსაყოფად და ხელმისაწვდომი იქნება მთელი წლის განმავლობაში, რათა პარტნიორებმა შეძლონ
განაცხადის შემოტანა, sell.glovoapp-ის საშუალებით.

IV. ამის გათვალისწინებით, და მას შემდეგ, რაც პარტნიორი შერჩეულ იქნა შესაფერისად ზემოაღნიშნული წახალისების მისაღებად, GLOVO-ს სურს,
დადოს წინამდებარე ხელშეკრულება კრიზისის შემსუბუქების მხარდაჭერის შესახებ (შემდგომში, „ხელშეკრულება“), რათა ოფიციალურად



ჩამოაყალიბოს თანამშრომლობის ჩარჩო, რომელიც საშუალებას მისცემს მას, მონაწილეობა მიიღოს და დაეხმაროს პარტნიორის ფინანსურ
მდგომარეობას, რათა დაეხმაროს მისი ბიზნესის მდგრადობას, როგორც ეს მითითებულია შემდეგ წესებსა და პირობებში.

V. წინამდებარე ხელშეკრულება არის შემვსები ხასიათის და გამოყენებული იქნება GLOVO-ს პარტნიორების ხელშეკრულებასთან ერთად, რომელიც
მანამდე იყო ხელმოწერილი მხარეთა მიერ, ისევე, როგორც მისი ხელშეკრულების გაფორმების წესი და ზოგადი გამოყენების პირობები
პარტნიორებისთვის.

VI. წინამდებარე ხელშეკრულება ძალაშია შემდეგი ვადით: [...] მისი ხელმოწერის დღიდან.

VII. აღნიშნულის დასტურად და იმის მტკიცებულებად, რომ მხარეები ეთანხმებიან წინამდებარე ხელშეკრულებასა და თანდართულ წესებსა და
პირობებს, რომელზეც პარტნიორი აცხადებს, რომ წაიკითხა და დათანხმდა, მხარეები ხელს აწერენ ამ ხელშეკრულებას მის დასაწყისში
მითითებულ დროსა და ადგილას.
GLOVO
ხელმოწერა:
ეროვნული პირადობის მოწმობის ნომ.:

პარტნიორი
ხელმოწერა:
კორპორაციული გადასახადის გადამხდელის
კოდი (CIF) / საგადასახადო ნომერი (NIF):



წესები და პირობები
ხელშეკრულება კრიზისის შემსუბუქების მხარდაჭერის შესახებ

პირველი. მიზანი

წინამდებარე ხელშეკრულების მიზანია, განსაზღვროს ურთიერთობები
GLOVO-სა და პარტნიორს შორის, რომლის მიხედვითაც, GLOVO
დაეხმარება პარტნიორს, რომელიც დაზარალდა სტიქიური უბედურების
ან პოლიტიკური კონფლიქტის შედეგად, რათა უზრუნველყოს ფინანსური
დახმარება, რომ ამ უკანასკნელმა შეძლოს თავისი ბიზნესის მდგრადობის
შენარჩუნება.

წინამდებარე ხელშეკრულების დადება GLOVO-ს უფლებას აძლევს,
გადაამოწმოს პარტნიორის შესაფერისობა, ისარგებლოს კრიზისის
შემსუბუქების ფონდის მხარდაჭერით, ასევე, გადაწყვიტოს, თუ როგორ
უნდა განხორციელდეს ის აღნიშნული პარტნიორისთვის.

მეორე. განმარტებები

წინამდებარე წესებისა და პირობების მიზნებისთვის, გამუქებულ
ტერმინებს ექნება ქვემოთ მოცემული შემდეგი მნიშვნელობა:

a) კრიზისის შემსუბუქების ფონდის მხარდაჭერა. GLOVO-ს
მიერ პარტნიორისთვის გაწეული ეკონომიკური მხარდაჭერა.

b) სტიქიური უბედურება. „სტიქიური უბედურება“
განისაზღვრება, როგორც ძირითადი არასასურველი მოვლენა,
რომელიც გამოწვეულია დედამიწის ბუნებრივი პროცესებით.
ეს მოვლენები ხდება მაშინ, როდესაც მნიშვნელოვანი
ექსტრემალური ამინდი მოკლე დროში ზიანს აყენებს
საკუთრებას, ბლოკავს ან ანადგურებს გზებს ან ხდის მათ
სამოძრაოდ უვარგისს, არღვევს საკომუნიკაციო სისტემებს,
იწვევს ელექტროენერგიის გათიშვას და ემუქრება სიცოცხლის
უსაფრთხოებას. ქვემოთ მოცემულია სტიქიური უბედურების
შესაფერისი მოვლენები, რომლებმაც პარტნიორის ბიზნესის
კვალიფიკაცია შეიძლება მოახდინოს GLOVO-ს კრიზისის
შემსუბუქების ფონდის მხარდაჭერისთვის: ამინდთან
დაკავშირებული წყალდიდობა, ზამთრის ქარიშხალი,
მეწყერი/ღვარცოფი, ცუნამი, ტორნადო, ქარიშხალი,
მიწისძვრა, ტყის ხანძარი, ვულკანის ამოფრქვევა. ეს არ
მოიცავს COVID-19-თან დაკავშირებულ რაიმე სიტუაციას.

c) პოლიტიკური კონფლიქტი. „პოლიტიკური კონფლიქტი“
შეიძლება განისაზღვროს, როგორც სცენარი, როდესაც
მონაწილე მხარეების ინტერესებში მკვეთრი უთანხმოებაა და
მათი ქცევა ხელს უწყობს თემების დესტაბილიზაციას,
დაუცველობას და, შესაბამისად, უარყოფით გავლენას ახდენს
ქვეყნის ეკონომიკურ განვითარებაზე. ქვემოთ მოცემულია
პოლიტიკური კონფლიქტის შესაფერისი მოვლენები,
რომლებმაც პარტნიორის ბიზნესის კვალიფიკაცია შეიძლება
მოახდინოს GLOVO-ს კრიზისის შემსუბუქების ფონდის
მხარდაჭერისთვის: დაბომბვები, ტერორისტული ჯგუფების
თავდასხმები, ომი, რესურსების სიმცირე. ეს არ მოიცავს
COVID-19-თან დაკავშირებულ რაიმე სიტუაციას.

მესამე. შესაფერისობა და განაცხადი

იმისათვის, რომ პარტნიორი იყოს შესაფერისი და ისარგებლოს
წინამდებარე ხელშეკრულებაში აღწერილი მხარდაჭერით, განაცხადის
შემოტანამდე პარტნიორი უნდა მოვიდეს შესაბამისობაში და
წარმოადგინოს მტკიცებულება შემდეგი პირობების შესახებ:

a) დაზარალებულია სტიქიური უბედურებით ან პოლიტიკური
კონფლიქტით მის ბიზნესსფეროშიGLOVO-ს აპლიკაციაში აქვს
100-ზე ნაკლები შეკვეთა კრიზისის შემსუბუქების ფონდში
განაცხადის შემოტანამდე 28 დღის განმავლობაში

b) არის GLOVO-ს პარტნიორი, სულ მცირე 3 თვე, ფიზიკური
ობიექტის მდებარეობით.

c) ღიაა საზოგადოებისთვის მინიმუმ 6 თვის განმავლობაში.
d) აქვს არაუმეტეს სამი ობიექტი ქვეყანაში, სადაც

დაფუძნებულია პარტნიორი.
e) წარმოადგენს დამოუკიდებელ ბიზნესს.
f) ჰყავს 50 ან ნაკლები თანამშრომელი თითოეულ ობიექტზე.
g) ბოლო 12 თვის განმავლობაში აქვს 2 მილიონი ან ნაკლები

შემოსავალი თითო ობიექტის მდებარეობაზე.
h) განაცხადი შემოიტანა კომპეტენტური ორგანოს მიერ

სტიქიური უბედურების ან პოლიტიკური კონფლიქტის
გამოცხადების დღიდან 1 თვის ვადაში.

GLOVO იტოვებს უფლებას, მოსთხოვოს პარტნიორს საკმარისი
დოკუმენტაციის მოწოდება, რომელიც ადასტურებს ზემოთ ჩამოთვლილ
კრიტერიუმებს. დოკუმენტები, რომლებიც GLOVO-მ შეიძლება
მოითხოვოს, მოიცავს, მაგრამ არ შემოიფარგლება, იჯარის
ხელშეკრულებებით, ამონაწერებით საჯარო რეესტრებიდან, ფინანსური
ანგარიშგებით, დაზარალებული ობიექტების სურათებითა და/ან
ვიდეოებით და სხვა).

პარტნიორს შეუძლია განაცხადის წარდგენა შემდეგ ვებსაიტზე
ხელმისაწვდომი ტიპური ფორმის მიხედვით: sell.glovoapp.com.
განაცხადები წარდგენილ უნდა იქნეს გამოცხადებული კატასტროფიდან
ან კონფლიქტიდან 1 თვის განმავლობაში.

პარტნიორი აღიარებს, რომ GLOVO უზრუნველყოფს კრიზისის
შემსუბუქების ფონდის დახმარებას დროში პირველი, უფლებაში
უპირატესის საფუძველზე. ამიტომ, თუ ერთზე მეტი პარტნიორი
მიმართავს კრიზისის შემსუბუქების ფონდის მხარდაჭერას იმავე
ქვეყანაში, მას, ვინც პირველი შემოიტანს განაცხადს, ექნება
უპირატესობა, მიიღოს კრიზისის შემსუბუქების ფონდის მხარდაჭერა,
დანარჩენ პარტნიორებთან შედარებით, რომლებმაც განაცხადი
შემოიტანეს მის შემდეგ.

პარტნიორი ასევე აღიარებს, რომ პარტნიორის განაცხადის მიღების
დროს GLOVO-ს ფინანსური პირობების გათვალისწინებით, შეიძლება
მოხდეს ისე, რომ GLOVO-ს არ შეეძლოს ფინანსური დახმარების გაწევა
ყველა პარტნიორისთვის, რომელიც მიმართავს კრიზისის შემსუბუქების
ფონდს მხარდაჭერისთვის.

მეოთხე. მხარდაჭერის ტიპი

თუ პარტნიორი აკმაყოფილებს შესაბამისობის წინა პუნქტს, მას ექნება
უფლება, მიიღოს სხვადასხვა ტიპის მხარდაჭერა, განაცხადის შემოტანის
მომენტში GLOVO-ფინანსური მდგომარეობის გათვალისწინებითა

a) განაცხადის შემოტანის მომენტიდან გასული 3 თვის
შეკვეთებზე საკომისიოს შესაბამისი თანხის ანაზღაურება
არაუმეტეს 1633 ევროს ოდენობით საქართველოს ეროვნული
ბანკის მიერ გადახდის თარიღისთვის დადგენილი
ოფიციალური გაცვლითი კურსის მიხედვით



b) შეამციროს საკომისიო განაცხადის შემოტანიდან მომდევნო 3
თვის შეკვეთებზე 0,01%-მდე.

c) ე.წ. პრომო აქტივობის განხორციელება, რაც მისცემს
პარტნიორს საშუალებას მეტად იყოს მომხმარებლისათვის
ხილვადი GLOVO-ს აპლიკაციაში.

ნებისმიერ სიტუაციაში, GLOVO იტოვებს უფლებას, გაააქტიუროს
პრომოკამპანია, ვალდებულების აღებით, მისცეს პარტნიორს
დამატებითი ხილვადობა როგორც GLOVO-ს აპლიკაციაში, ისე
პრომოაქციებში.

მეხუთე. ფინანსური პირობები.

მხარდაჭერის ტიპის განსაზღვრის შემდეგ, GLOVO-ს ექნება
თავისუფლება, გადაწყვიტოს, თუ როგორ განხორციელდება
მითითებული მხარდაჭერა პარტნიორისთვის.

ამასთან დაკავშირებით, GLOVO დაუკავშირდება პარტნიორს, რათა
შეატყობინოს, რა სახის მხარდაჭერას უზრუნველყოფს, თუ ის
შესაფერისია.

მეექვსე. პარტნიორის მიერ მიღებული მხარდაჭერის გამოყენება

პარტნიორი იღებს ვალდებულებას, გამოიყენოს GLOVO-ს მიერ
კრიზისის შემსუბუქების მხარდაჭერის მეშვეობით მიღებული მხარდაჭერა
ნებისმიერი ხარჯისთვის, რომელიც დაკავშირებულია შემოსავლის
დაკარგვასთან, როგორც სტიქიური უბედურების ან გამოცხადებული
პოლიტიკური კონფლიქტის პირდაპირი შედეგი, რომელიც არ არის
დაფარული პარტნიორის დაზღვევით, როგორიცაა ნებისმიერ იპოთეკის
ვალდებულებაზე ძირითადი თანხის ან პროცენტის გადახდა, საიჯარო
გადახდები, მათ შორის, იჯარის ხელშეკრულებით, კომუნალური
მომსახურება, ტექნიკური მომსახურება, მარაგები და მასალები, საკვები
და სასმელი ინვენტარი, მიმწოდებლის დაფარული ხარჯები, ბიზნესის
საოპერაციო ხარჯები და ნებისმიერი სხვა ხარჯი, რომელიც
აუცილებელია საქმიანობის შესანარჩუნებლად.

თუ პარტნიორი იყენებს GLOVO-ს მიერ მიღებულ მხარდაჭერას იმ
ხარჯებისთვის, რომლებიც არ არის დაკავშირებული შემოსავლის
დაკარგვასთან, როგორც სტიქიური უბედურების ან პოლიტიკური
კონფლიქტის პირდაპირი შედეგი, პარტნიორი ვალდებულია, დააბრუნოს
GLOVO-ს მიერ მიღებული მხარდაჭერა წინამდებარე ხელშეკრულების
საფუძველზე.

მეშვიდე. შეწყვეტა

ორივე მხარეს შეუძლია შეწყვიტოს წინამდებარე ხელშეკრულება მეორე
მხარისთვის, მინიმუმ, ოცდაათი (30) დღით ადრე წერილობითი
შეტყობინების გაგზავნით.

ნებისმიერ მხარეს შეუძლია შეწყვიტოს წინამდებარე ხელშეკრულება
ძალაში დაუყოვნებელი შესვლით, მეორე მხარის მიერ მისი რომელიმე
ვალდებულების დარღვევის შემთხვევაში, თუ დარღვევა დაზარალებული
არადამრღვევი მხარის მიერ დარღვევის შესახებ შეტყობინებიდან
თხუთმეტი (15) დღის განმავლობაში არ გამოსწორდება.

მერვე. მხარეთა ვალდებულებები

მხარეები იღებენ ვალდებულებას, ითანამშრომლონ ერთმანეთთან მუდამ
კეთილსინდისიერებისა და ეფექტურობის პრინციპების შესაბამისად,
რათა უზრუნველყონ ყველაფრის სათანადო შესრულება, რაზეც
წინამდებარე ხელშეკრულებით არიან შეთანხმებული.

მეცხრე. მონაცემთა დაცვა

მხარეები აღიარებენ და აცხადებენ, რომ ისინი იცავენ მონაცემთა დაცვის
ეროვნულ და რეგიონულ კანონმდებლობას, რომელიც ვრცელდება მათზე
შესაბამისი ეკონომიკური საქმიანობის განხორციელებისას. თუ მხარეს
აქვს წვდომა პერსონალურ მონაცემებზე, რომლის მაკონტროლებელი
მეორე მხარეა, მან ეს მონაცემები მხოლოდ აქ გათვალისწინებული
მიზნებისთვის უნდა გამოიყენოს, ნებისმიერ შემთხვევაში,
მაკონტროლებლის მიერ მიწოდებული ინსტრუქციის შესაბამისად და
დაამუშაოს მონაცემები ამ უკანასკნელის სახელით.

თითოეული მხარე პასუხისმგებელი იქნება ნებისმიერ იმ დარღვევაზე,
რომელიც მან შეიძლება გამოიწვიოს, თუ იგი მონაცემებს აქ
გათვალისწინებულისგან განსხვავებული მიზნით იყენებს და არ
მიმართავს აუცილებელ ზომებს მიღებული მონაცემების უსაფრთხოების
უზრუნველსაყოფად. ამგვარად, პარტნიორს შეუძლია წინამდებარე
ხელშეკრულებით გათვალისწინებული მომსახურებების
ქვეკონტრაქტირება ნებისმიერ მესამე პირზე მხოლოდ GLOVO-ს
წინასწარი, არაორაზროვანი ნებართვის საფუძველზე.

თუ ეს მოითხოვება მოქმედი კანონმდებლობით, მხარეებმა ხელი უნდა
მოაწერონ მონაცემთა დამუშავების ხელშეკრულებას (შემდგომში, „DPA“),
რომელიც აწესებს მოქმედი კანონმდებლობით განსაზღვრულ
პასუხისმგებლობასა და მოვალეობებს, რომლებიც შეიძლება
მოქმედებდეს წინამდებარე ხელშეკრულებაზე დათანხმებაზე.

მეათე. ინტელექტუალური საკუთრება

პარტნიორი აღიარებს და ეთანხმება, რომ GLOVO-ს მიერ
იდენტიფიცირებული ყველა ბრენდი (მათ შორის, შეზღუდვის გარეშე,
ყველა სავაჭრო ნიშანი, რეგისტრირებულია თუ არა, დომენის სახელი,
პროგრამული უზრუნველყოფა და აპლიკაციასთან დაკავშირებული სხვა
ნაწარმოებები, რომლებიც ექვემდებარება სამრეწველო და
ინტელექტუალური საკუთრების უფლებებს, მათ შორის, მათი შესაძლო
სამომავლო ცვლილებების ჩათვლით) არის GLOVO-ს მოქმედი და
არსებული ბრენდები და ერთპიროვნულად და ექსკლუზიურად ეკუთვნის
მას. წინამდებარე ხელშეკრულების არცერთი დებულება არ ანიჭებს
პარტნიორს GLOVO-ს კუთვნილი რომელიმე ბრენდზე რაიმე უფლებას,
საკუთრებას ან მის პროცენტს. გარდა ამისა, პარტნიორი პირდაპირ
აღიარებს GLOVO-ს სავაჭრო ნიშნებთან დაკავშირებულ ღირებულებას
და ეთანხმება, რომ სავაჭრო ნიშნების ღირებულების ნებისმიერი ზრდა,
რომელიც შეიძლება მოჰყვეს მის გამოყენებას, იმოქმედებს მხოლოდ
GLOVO-ს სასარგებლოდ.

პარტნიორმა რაიმე პრომოაქციის გამოქვეყნებამდე უნდა მოითხოვოს
GLOVO-ს წინასწარი არაორაზროვანი თანხმობა, გამოიყენოს ან/და
ჩასვას GLOVO-ს სახელი, ბრენდი, ლოგო, სარეკლამო შეტყობინება ან
GLOVO-ს ნებისმიერი სხვა განმასხვავებელი ნიშანი.

წინამდებარე ხელშეკრულების მოქმედების ვადის განმავლობაში,
პარტნიორი თავისუფლად და უფასოდ ანიჭებს GLOVO-ს,
არაექსკლუზიურ საერთაშორისო ლიცენზიასა და მისი
ინტელექტუალური საკუთრების გამოყენების უფლებას, მისი სავაჭრო
ნიშნების, ლოგოების, სავაჭრო სახელებისა და სხვა ინტელექტუალური
საკუთრების უფლების გამოყენების უფლების ჩათვლით, რომელიც
შეიძლება იყოს შესაბამისი. პარტნიორი GLOVO-ს ანიჭებს
ზემოხსენებულ ლიცენზიასა და უფლებებს და GLOVO-ს ექნება უფლება,
გამოიყენოს ისინი წინამდებარე ხელშეკრულების შესრულებისა და მასთან
დაკავშირებული სხვა მიზნებისათვის, ამ პარტნიორობის შესაძლო
საჯარო გამოცხადების ჩათვლით. პარტნიორი აცხადებს, იძლევა
გარანტიას და ეთანხმება, რომ მას აქვს სრული, კანონიერი და
მშვიდობიანი საკუთრების უფლება მის ინტელექტუალურ საკუთრებაზე
(ან საკუთრების გზით ან მოქმედი ლიცენზიით), რომ მას აქვს
უფლებამოსილება, წინამდებარე ხელშეკრულების მიზნებისათვის მისი
გამოყენების ლიცენზია ან ქველიცენზია მიანიჭოს GLOVO-ს და რომ
მისთვის უცნობია მესამე პირების მიერ მისი ინტელექტუალური
საკუთრების უფლებების დარღვევის შესახებ.



ზემოაღნიშნულის მიუხედავად, პარტნიორი თავის ინტელექტუალურ
საკუთრებას GLOVO-ს არავითარ შემთხვევაში არ გადასცემს. GLOVO
აღიარებს და ეთანხმება, რომ ყველა ბრენდი, რომელსაც პარტნიორი
თავისად მოიხსენიებს, არის მოქმედი სავაჭრო ნიშნები, რომლებიც
ერთპიროვნულად და ექსკლუზიურად ეკუთვნის მას.

მხარეები ერთმანეთის მიმართ იღებენ ვალდებულებას, თავი შეიკავონ
მეორე მხარის რეპუტაციისა და პრესტიჟის დაზიანების ან რაიმე სახით
შელახვისაგან, ერთმანეთის სავაჭრო ნიშნის გამოყენებით და
საზოგადოებისთვის საკუთარი თავის კომპანიონებად იდენტიფიცირებით,
ნებისმიერი მათგანის მეშვეობით, ვინც მათ იყენებს. თუ რომელიმე მხარე
პირდაპირ ან ირიბად განახორციელებს რაიმე ქმედებას, რამაც შეიძლება
ზიანი მიაყენოს ან დააზიანოს მეორე მხარის რეპუტაცია და პრესტიჟი,
დაზარალებული მხარე იტოვებს უფლებას, მიიღოს სამართლებრივი
ზომები და მოითხოვოს ზიანის ანაზღაურება. გარდა ამისა, ორივე მხარე
აღიარებს, რომ ისინი არ შეიძენენ და არ შეეცდებიან, შეიძინონ მეორე
მხარის სავაჭრო ნიშანსა ან/და განმასხვავებელ ნიშნებზე რაიმე
უფლებები, საკუთრება ან მათი პროცენტი არც წინამდებარე
ხელშეკრულების მოქმედების პერიოდში და არც მისი მოქმედების ვადის
გასვლის შემდეგ.

მეთერთმეტე. კონფიდენციალურობა

მხარეები იღებენ ვალდებულებას, საიდუმლოდ შეინახონ ნებისმიერი და
ყველა კონფიდენციალური ინფორმაცია, რომელიც მათ შეიძლება მიიღეს
ან მოიპოვეს წინამდებარე ხელშეკრულებასთან დაკავშირებით და
გამოიყენონ ის ამ ხელშეკრულების შესრულების ერთადერთი მიზნით.
მხარეები, ასევე, იღებენ ვალდებულებას, უზრუნველყონ, რომ მათი
წარმომადგენლები საიდუმლოდ შეინახავენ ნებისმიერ და ყველა
კონფიდენციალურ ინფორმაციას და გამოიყენებენ მას მხოლოდ
წინამდებარე ხელშეკრულებასთან დაკავშირებით, მათი
წარმომადგენლების მიერ ნებისმიერ დარღვევაზე პასუხისმგებლობის
აღებით.

წინამდებარე ხელშეკრულების შეწყვეტის ან გაუქმების მიუხედავად,
მხარეებმა უნდა დაიცვან ამ ხელშეკრულებაში გათვალისწინებული
კონფიდენციალურობის ვალდებულებები შეწყვეტის ან გაუქმების
დღიდან ხუთი (5) წლის განმავლობაში.

TWELFTH. შესაბამისობა

ხელშეკრულებით გათვალისწინებული ვალდებულებების შესრულებისას,
პარტნიორმა, მისმა თანამშრომლებმა, აგენტებმა და წარმომადგენლებმა
სრულად უნდა დაიცვან ყველა შესაბამისი ადგილობრივი კანონი
მექრთამეობის, უკანონო შემოსავლების ლეგალიზაციისა და ტერორიზმის
დაფინანსების აღკვეთის შესახებ, ანტიტრესტული და სხვა შესაბამისი
კანონმდებლობა. საქმიანობის განხორციელების გარდა, დამოუკიდებლად
ან/და მესამე მხარეების მეშვეობით თავიდან აიცილოს უკანონო
კომერციულ საქმიანობაში მონაწილეობა ეთიკის, პატიოსნებისა და
კეთილსინდისიერების უმკაცრესი წესებისა და პრინციპების შესაბამისად.

პარტნიორი აცხადებს, რომ დაიცავს მესამე მხარეებისთვის
გათვალისწინებული „Glovo“-ს ეთიკის და ბიზნესის წარმოების
სტანდარტებს („წესები“) და ადასტურებს, რომ გაეცნო მის შინაარს და არ
დაარღვევს მასში გათვალისწინებულ დებულებებს. პარტნიორს შეუძლია
იხილოს სახელმძღვანელო მითითებები და სხვა წესები Glovo-ს
შესაბამისობის ვებსაიტზე:
https://compliance.glovoapp.com/public/compliance.

მოთხოვნის შემთხვევაში, პარტნიორი კისრულობს ვალდებულებას,
მაქსიმუმ 30 (ოცდაათ) დღეში სათანადოდ წარადგინოს მისი საქმიანობის
კანონიერების დამამტკიცებელი დოკუმენტაცია და აუდიტის
მიზნებისთვის გასცეს დამატებითი განმარტებები მისი საქმიანობის
შესახებ, თუ საჭიროა. დოკუმენტების წარუდგენლობა გამოიწვევს
გადაცემის პროცესის შეჩერებას, GLOVO-ს მიერ მოთხოვნილი
საბუთების ფაქტობრივ წარდგენამდე.

მეცამეტე. სხვადასხვა

მხარეები არიან იურიდიულად, ეკონომიკურად და ფინანსურად
განცალკევებული და დამოუკიდებელი ორგანიზაციები და წინამდებარე
ხელშეკრულება არ წარმოშობს მათ შორის რაიმე სახის საშუამავლო,
სადისტრიბუციო ან/და კომერციული წარმომადგენლობის
ურთიერთობას.

მხარეები ფიცით აცხადებენ, რომ ისინი პასუხს აგებენ მხოლოდ იმ
თანამშრომლების წინაშე, რომლებიც მათ პასუხისმგებლობას
ექვემდებარება ან დაექვემდებარებიან ნებისმიერი სახის სამოქალაქო,
კომერციულ, სისხლისსამართლებრივ ან დამსაქმებლის
პასუხისმგებლობას ან ნებისმიერ სხვას, რომელიც შეიძლება წარმოიშვას
მათი კომერციული საქმიანობიდან, განსაკუთრებით თითოეული მხარის
რეკლამირებასთან დაკავშირებით.

არცერთი მხარე არ არის უფლებამოსილი ან ძალაუფლებით აღჭურვილი,
იმოქმედოს, როგორც მეორე მხარის წარმომადგენელმა, ან დადოს
ხელშეკრულებები ან საქმიანი გარიგებები ან აიღოს ვალდებულებები
მეორე მხარის სახელით, ან რაიმე სახით შებოჭოს მეორე მხარე.

არცერთ მხარეს არ შეუძლია, მეორე მხარის წინასწარი თანხმობის
გარეშე, წინამდებარე ხელშეკრულებით შეძენილი მისი უფლებები ან
ვალდებულებები სრულად ან ნაწილობრივ დათმოს ან გადასცეს. თუმცა,
GLOVO იტოვებს უფლებას, დათმოს ან გადასცეს, სრულად ან
ნაწილობრივ, ნებისმიერი მისი უფლება ან/და ვალდებულება, რომელიც
შეძენილია მასთან დაკავშირებული ან ფილიალი კომპანიების მიერ,
იქნებიან ესენი პირდაპირი თუ არაპირდაპირი დამფუძნებელი კომპანიები,
ფილიალები თუ შვილობილი კომპანიები.

ნებისმიერი მხარის მიერ წინამდებარე ხელშეკრულებით დადგენილი
ნებისმიერი ვალდებულების ან პირობის, ან მასში გათვალისწინებული
სამართლებრივი დაცვის რომელიმე საშუალების მკაცრი შესრულების
მოთხოვნის შეუძლებლობა ჩაითვლება უბრალო შემწყნარებლობად და არ
გულისხმობს ვალდებულების ან პირობის რაიმე ცვლილებას, ან
რომელიმე უფლებაზე უარის თქმას მომავალში და არც გავლენას
მოახდენს ამ ინსტრუმენტის ან მისი რომელიმე პირობის ნამდვილობაზე.

ხელშეკრულებასა და ოფერტებსა თუ სხვა დოკუმენტებს შორის
განმარტებასა ან გამოყენებასთან დაკავშირებით დავის ან/და
უთანხმოების შემთხვევაში, ყველა სამართლებრივი მიზნისა და
შედეგისთვის წინამდებარე ხელშეკრულების წესები და პირობები
უპირატესია.

მეთოთხმეტე. იურისდიქცია

წინამდებარე ხელშეკრულება რეგულირდება ქართული
კანონმდებლობით.

მხარეები შეეცდებიან, მშვიდობიანი გზით გადაწყვიტონ ნებისმიერი დავა,
რომელიც შეიძლება წარმოიშვას წინამდებარე ხელშეკრულების
შესრულებასთან დაკავშირებით. მშვიდობიანი გადაწყვეტის
მიუღწევლობის შემთხვევაში, მხარეები არაორაზროვნად თანხმდებიან,
ნებისმიერი იმ სამართლებრივი დავის განმარტება, გამოყენება ან
გადაწყვეტა, რომელიც შეიძლება წარმოიშვას წინამდებარე
ხელშეკრულებიდან, საქართველოს საერთო იურისდიქციის
სასამართლოებს წარუდგინონ.

https://compliance.glovoapp.com/public/compliance.
https://compliance.glovoapp.com/public/compliance
https://compliance.glovoapp.com/public/compliance.

